
				Bu sayfa istinsah edilmiş
çeküñ kara kavurma edüp kırk beg kızına iletüñ her kim yedi ol degül her kim yemedi ol kazan hâtunıdur çeküñ döşegümüze getürelüm sagrak sürdürelüm demişler senüñ etüñden ogul a yeyeyinmi yohısa sası dînlü kâfirün döşegine gireyinmi agañ kazanuñ nâmûsını sındurayınmı nec'edeyin ogul hey dedi urus eydür



agzuñ kurısun ana dilüñ çürisüñ ana 

ana hakkı tañrı hakkı degülmisseyidi

kalkubanı yerümden turayıdum

yakañıla bogazuñdan tutayıdum

kaba ökçem altına salayıdum 

ag yüzüñi kara yere depeyidüm 

agzuñla burnuñdan kan şorladayıdum

cân tatlusın saña göstereyidüm

bu ne sözdür

sakın kadın ana menüm üzerüme gelmeyesin

menüm için aglamayasın

ko beni kadın ana çengâle ursunlar

ko etümden çeksünler kara kavurma etsünler

kırk beg kızınuñ öñine iletsünler

	        Bu sayfa diğer dillerde mevcut değil.

